
           ԱՄՓՈՓԱԹԵՐԹ
«Ճանապարհային երթևեկության անվտանգության ապահովման մասին» օրենքում լրացումներ և փոփոխություն կատարելու մասին», «Ոստիկանության մասին» օրենքում փոփոխություն կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» և «Պետական տուրքի մասին» օրենքում լրացումներ կատարելու մասին» օրենքների նախագծերի վերաբերյալ ստացված դիտողությունների  և առաջարկությունների

	
1.   ՀՀ բարձր տեխնոլոգիական արդյունաբերության նախարարություն
	07․01․2025

	
	01/17/1-2025

	Ի պատասխան Ձեր 2024 թվականի դեկտեմբերի 25-ի թիվ 43/6/247241-24 գրության՝ հայտնում եմ, որ «Ճանապարհային երթևեկության անվտանգության ապահովման մասին» օրենքում լրացումներ և փոփոխություն կատարելու մասին», «Ոստիկանության մասին» օրենքում փոփոխություն կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» և «Պետական տուրքի մասին» օրենքում լրացումներ կատարելու մասին» օրենքների նախագծերի վերաբերյալ ՀՀ բարձր տեխնոլոգիական արդյունաբերության նախարարությունն իր իրավասությունների շրջանակներում կատարված ուսումնասիրության արդյունքում առաջարկություններ և դիտողություններ չունի: 
	Ընդունվել է ի գիտություն։



                                      


	2.  ՀՀ Էկոնոմիկայի  նախարարություն
	09․01․2025

	
	01/207-2025

	Ի պատասխան Ձեր 2024 թվականի դեկտեմբերի 26-ի թիվ 43/6/247241-24 գրության՝ քննության առնելով «Ճանապարհային երթևեկության անվտանգության ապահովման մասին» օրենքում լրացումներ և փոփոխություն կատարելու մասին», «Ոստիկանության մասին» օրենքում փոփոխություն կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» և «Պետական տուրքի մասին» օրենքում լրացումներ կատարելու մասին» օրենքների նախագծերը, որոնցով նախատեսվում է լավարկել տրանսպորտային միջոցների օտարման և պետական գրանցման-հաշվառման գործողությունների, ինչպես նաև՝ վարորդական վկայականի ստացման թվայանացման գործընթացը, հայտնում ենք, որ Էկոնոմիկայի նախարարության իրավասության շրջանակում առարկություններ և առաջարկություններ չկան։
Միաժամանակ, Էկոնոմիկայի նախարարությունը տարբեր առիթներով ներկայացրել է իր դիքորոշումը վարչական ընթացակարգերի թվայնացման վերաբերյալ՝ նշելով, որ վարչական ընթացակարգերի առավելագույնս թվայնացման հանգամանքը՝ շահագրգիռ բոլոր կողմերի հետ ավելի արդյունավետ հաղորդակցության և հետադարձ կապի կազմակերպման միջոցով, գործարար և ներդրումային միջավայրի բարելավման տեսանկյունից ունի կարևոր նշանակություն։
	Ընդունվել է ի գիտություն։


	3.  ՀՀ տարածքային կառավարման և ենթակառուցվածքների նախարարություն
	18․10․2024

	
	01/13․4/4756-2024

	Հայտնում ենք Ձեզ, որ «Ճանապարհային երթևեկության անվտանգության ապահովման մասին» օրենքում լրացումներ և փոփոխություն կատարելու մասին», «Ոստիկանության մասին» օրենքում փոփոխություն կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» և «Պետական տուրքի մասին» օրենքում լրացումներ կատարելու մասին» օրենքների նախագծերը (Այսուհետ՝ Նախագծեր) քննարկվել են ՀՀ մարզպետների աշխատակազմերի և Երևանի քաղաքապետարանի հետ:
Նախագծերի վերաբերյալ առաջարկություններ և դիտողություններ չկան:
Միաժամանակ հայտնում ենք, որ Երևանի քաղաքապետարանի կողմից դեռևս առաջարկություններ և դիտողություններ չեն ներկայացվել: Վերջիններիս առկայության դեպքում լրացուցիչ կներկայացվեն:
	Ընդունվել է ի գիտություն։


	4․ ՀՀ ֆինանսների նախարարություն
	06.03.2025թ.

	
	01/11-1/4036-2025

		ՀՀ ֆինանսների նախարարությունն ուսումնասիրել է ««Ճանապարհային երթևեկության անվտանգության ապահովման մասին» Հայաստանի Հանրապետության օրենքում լրացումներ և փոփոխություն կատարելու մասին», ««Ոստիկանության մասին» Հայաստանի Հանրապետության օրենքում փոփոխություն կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» և ««Պետական տուրքի մասին» Հայաստանի Հանրապետության օրենքում լրացումներ կատարելու մասին» օրենքների նախագծերը և հայտնում է հետևյալը.
		1. Նախագծերով, մասնավորապես, առաջարկվում է սահմանել, որ Հայաստանի Հանրապետությունում գործում են նաև Հայաստանի Հանրապետության միջազգային պայմանագրերի պահանջներին համապատասխանող Հայաստանի Հանրապետության ներքին գործերի նախարարության կողմից թվային եղանակով հատկացված ազգային վարորդական վկայականների թվային տարբերակները, վարորդական վկայականի, ինչպես նաև ավտոմոբիլի, մոտոտրանսպորտային միջոցի, տրիցիկլի, քվադրիցիկլի, կցորդի (կիսակցորդի) հաշվառման վկայագրի թվային տարբերակները հատկացնելու դեպքում չեն առաջանալու «Պետական տուրքի մասին» ՀՀ օրենքով սահմանված պետական տուրքեր վճարելու պարտավորություն:
		Նախագծերին կից ներկայացված հիմնավորման համաձայն՝ արդի ծրագրատեխնիկական զարգացման ժամանակաշրջանում ՀՀ քաղաքացու համար ՀՀ տարածքում վերը նշված փաստաթղթերի ֆիզիկական առկայությունը կորցրել է իր արդիականությունը, քանի որ այդ փաստաթղթերի ստուգման իրավասություն ունեցող պաշտոնատար անձիք ապահովված են տեխնիկական միջոցներով, այդ թվում՝ ՀՀ ՆԳՆ համակարգերին հասանելիության հնարավորություններով, ինչը լայն հնարավորություն է տալիս անձի վարորդական վկայականի և հաշվառման վկայագրի հետ կապված հարցերը պարզել անմիջապես ցանցային ստուգման, իսկ ցանցային անհասանելիության դեպքում՝ այդ փաստաթղթերի թվային ակտիվ հղումը սքանավորելու միջոցով, եթե առկա լինեն այդ փաստաթղթերի թվային տարբերակները: Նախագծերի ընդունման արդյունքում վարորդները կազատվեն այդ փաստաթղթերի հատկացման համար պետական տուրքի վճարումից, իսկ Հայաստանի Հանրապետությունն այդ վճարման բացակայությունից չի տուժի, քանի որ նյութական առումով չի տպագրի համապատասխան փաստաթղթի քարտը՝ ծախսելով նյութեր և միջոցներ:
		Վերոգրյալի կապակցությամբ հայտնում ենք, որ պետական տուրքը սահմանված է որպես պետական լիազորությունների իրականացմամբ որոշակի ծառայությունների կամ գործողությունների դիմաց վճար: Այսինքն, խնդրո առարկա դեպքում պետք է հաշվի առնել ոչ միայն վարորդական վկայականը քարտի տեսքով տպագրելու հետ կապված ծախսերը, այլ նաև վարորդական վկայականի թվային տարբերակը տրամադրելու հետ կապված ծառայության մատուցման, ինչպես նաև այդ ծառայությունը մատուցելուց հետո վարչարարության իրականացման համար կատարվող ծախսերը: Ուստի առաջարկում ենք ««Պետական տուրքի մասին» Հայաստանի Հանրապետության օրենքում լրացումներ կատարելու մասին» օրենքի նախագծի 1-ին և 2-րդ հոդվածները խմբագրել՝ պետական տուրք նախատեսելով վարորդական վկայականների և հաշվառման վկայագրերի թվային տարբերակները տրամադրելու համար:
		Անհրաժեշտ է նաև խմբագրել և ուղղել ««Պետական տուրքի մասին» Հայաստանի Հանրապետության օրենքում լրացումներ կատարելու մասին» օրենքի նախագծի 1-ին և 2-րդ հոդվածները՝ հաշվի առնելով այն, որ վարորդական վկայականների և հաշվառման վկայագրերի հետ կապված կարգավորումները սահմանված են «Պետական տույրքի մասին» ՀՀ օրենքի 16-րդ հոդվածի առաջին պարբերության 26-րդ կետում, ինչպես նաև 20-րդ հոդվածի առաջին պերբերության 1-ին կետում:
		2. ««Ճանապարհային երթևեկության անվտանգության ապահովման մասին» Հայաստանի Հանրապետության օրենքում լրացումներ և փոփոխություն կատարելու մասին» օրենքի նախագծի 1-ին հոդվածի համաձայն՝ ճանապարհային երթևեկության անվտանգության ապահովման բնագավառում Հայաստանի Հանրապետության կառավարությունը սահմանում է մարզական, մշակութային և օրենքով չարգելված այլ զանգվածային միջոցառումների անցկացման ժամանակ (բացի բարեգործական և պետական մարմինների կողմից իրականացվող միջոցառումներից) պայմանագրային հիմունքներով ճանապարհային երթևեկության անվտանգության ապահովման, տրանսպորտային միջոցների հաշվառման մեծ պահանջարկ ունեցող, ցանկալի համարանիշների տրամադրման, արգելանքի տակ դրված տրանսպորտային միջոցի՝ հատուկ տարածքում պահպանման, տրանսպորտային միջոցի հաշվառման վայրից դուրս` սեփականատիրոջ (լիազորված անձի) նախընտրած վայրում տրանսպորտային միջոցի հաշվառման, տրանսպորտային միջոցների պետական գրանցման‑հաշվառման գործողության արդյունքում տպագրված փաստաթղթերի և (կամ) հաշվառման համարանիշների առաքման, ինչպես նաև վարորդական իրավունքի վկայական ստանալու տեսական և (կամ) գործնական քննություններին արտահերթ մասնակցելու համար գանձվող վճարների չափերը:
		«Ոստիկանության մասին» ՀՀ օրենքի 40.1-ին հոդվածի համաձայն՝ ոստիկանության կողմից կիրառվող վարչական իրավախախտումների համար գանձվող տուգանքները, ինչպես նաև ոստիկանության կողմից մատուցվող, այդ թվում՝ պայմանագրային հիմունքներով, ծառայությունների դիմաց վճարներն ուղղվում են Հայաստանի Հանրապետության պետական բյուջե: Ոստիկանության կողմից պայմանագրային հիմունքներով մատուցվող ծառայությունների դիմաց գանձվող վճարների չափերը սահմանում է Կառավարությունը:
		«Պետական տուրքի մասին» ՀՀ օրենքի 2-րդ հոդվածի համաձայն՝ Հայաստանի Հանրապետությունում պետական տուրքը պետական մարմինների լիազորությունների իրականացմամբ պայմանավորված` նույն օրենքով սահմանված ծառայությունների կամ գործողությունների համար ֆիզիկական և իրավաբանական անձանցից ՀՀ պետական և (կամ) համայնքների բյուջեներ մուծվող օրենքով սահմանված պարտադիր վճար է: 
		Այդ նպատակադրմանն է ուղղված ներկա փուլում իրականացվող քաղաքականությունը, որի շրջանակներում բոլոր նմանօրինակ վճարների փոխարեն սահմանվում է պետական տուրք: Ուստի գտնում ենք, որ պետական մարմինների կողմից մատուցվող ծառայությունների համար պետք է պետական տուրքեր սահմանվեն և առաջարկում ենք քննարկել ՀՀ ներքին գործերի նախարարության ոստիկանության և այլ ստորաբաժանումների կողմից մատուցվող ծառայությունների դիմաց գանձվող վճարների փոխարեն պետական տուրքեր սահմանելու նպատակահարմարության հարցը:
		3. Առաջարկում ենք նախագծերին կից հիմնավորման մեջ հստակ նշել, որ նախագծի ընդունման պարագայում առկա ծրագրատեխնիկական հագեցվածությունը թույլ է տալիս առանց լրացուցիչ ռեսուրսների հատկացման ներդնել և իրականացնել վարորդական վկայականի և հաշվառման վկայագրի թվային տարբերակներին անցումը և ընթացիկ սպասարկումը:

	









1. Ընդունվել է։





















































2․ Ընդունվել է։















































3․ Ընդունվել է։

	5.  ՀՀ Արդարադատության նախարարություն
	14․03․2025

	
	//10974-2025

	«Ճանապարհային երթևեկության անվտանգության ապահովման մասին» օրենքում լրացումներ և փոփոխություն կատարելու մասին», «Ոստիկանության մասին» օրենքում փոփոխություն կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» և «Պետական տուրքի մասին» օրենքում լրացումներ կատարելու մասին» օրենքների նախագծերի վերաբերյալ հայտնում ենք հետևյալը՝
1․ «Նորմատիվ իրավական ակտերի մասին» օրենքի 14-րդ հոդվածի 3-րդ և 7-րդ մասերի համաձայն՝
«Օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
Օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով»:
Ղեկավարվելով վերոգրյալ իրավանորմի դրույթներով՝ անհրաժեշտ է «Ճանապարհային երթևեկության անվտանգության ապահովման մասին» օրենքում լրացումներ և փոփոխություն կատարելու մասին» օրենքի նախագծի 3-րդ հոդվածի 1-ին մասի 1-ին կետում առկա «ենթակետի» բառը անհրաժեշտ է փոխարինել «կետի» բառով, իսկ «պարբերությունում» բառերը փոխարինել «ենթակետում» բառերով։ 
	Միաժամանակ անհրաժեշտ է նույն հոդվածում «տարբերակը» բառից հետո նշված «․» կետադրական նշանը հանել, իսկ նույն նախագծի 4-րդ հոդվածի 1-ին մասի 2-րդ կետում առկա «Տրանսպորտային միջոցներ» բառից առաջ ավելացնել «6․» թիվը։
2․ Անհրաժեշտ է «Պետական տուրքի մասին» օրենքում լրացումներ կատարելու մասին» օրենքների նախագծի 1-ին հոդվածը վերանայել, քանի որ է «Պետական տուրքի մասին» օրենքի 16-րդ հոդվածի 1-ին մասի 1-ին կետում «համար» բառ առկա չէ։
3․ «Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետի համաձայն՝ «Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև` ենթաօրենսդրական նորմատիվ իրավական ակտի ընդունման նախատեսվող ժամկետը»:
Հիմք ընդունելով վերոգրյալը՝ առաջարկում ենք ըստ անհրաժեշտության սահմանել նաև նշված նախագծերից բխող ենթաօրենսդրական նորմատիվ իրավական ակտերի ընդունման նախատեսվող ժամկետները։

2․ Ընդունվել է։



3․ Ընդունվել է։

	
6.   ՀՀ վարչապետի աշխատակազմի պետաիրավական վարչություն
	07․04․2025թ․

	
	02/10.19/11068-2025

	1. Նախագծերի փաթեթով, ըստ էության, առաջարկվում է ներդնել տրանսպորտային միջոցի թվային հաշվառման վկայագրի և թվային վարորդական վկայականի կառուցակարգ, մինչդեռ նախագծային կարգավորումները հնարավորություն չեն տալիս, պարզել, թե արդյոք նախատեսվող կարգավորումները վերաբերում են միայն այն անձանց, ովքեր դեռ չունեն համապատասխան փաստաթղթերը և նոր սկսվելիք գործընթացի արդյունքում են կարողանալու ստանալ այդպիսիք, թե նաև այն անձանց, ովքեր արդեն իսկ ունեն համապատասխան փաստաթղթերը, բայց հնարավոր է ցանկանան ձեռք բերել դրանց թվային տարբերակը։ Նշված խնդրի պարզաբանումը կարևոր է նաև փաթեթում ներառված հարակից օրենքների («Վարչական իրավախախտումների վերաբերյալ ՀՀ օրենսգրքում լրացումներ կատարելու մասին» և «Պետական տուրքի մասին» օրենքում փոփոխություններ կատարելու մասին» օրենքների) նախագծերի կարգավորումների իրավաչափությունը գնահատելու համար: Մասնավորապես, պարզ չէ համապատասխան փաստաթղթեր արդեն իսկ ունեցող քաղաքացիների համար նման հնարավորության դեպքում արդյոք վերջիններս թվային տարբերակներ ստանալու համար կրկին պետք է վճարեն պետական տուրք, թե ոչ կամ նման պարագայում ինչպես է տարածվելու տուգանային միավորների մասով նախատեսվող նախագծային կարգավորումը և այլն։

2.  «Ճանապարհային երթևեկության անվտանգության ապահովման մասին» օրենքում լրացումներ և փոփոխություն կատարելու մասին» օրենքի նախագծի 3-րդ հոդվածի համաձայն՝ մեխանիկական տրանսպորտային միջոցի, ինչպես նաև տրամվայի վարորդը, ի թիվս այլ փաստաթղթերի, պարտավոր է իր մոտ ունենալ և ոստիկանության ծառայողների, ինչպես նաև ճանապարհային երթևեկության կարգավորման համար օրենքով սահմանված կարգով լիազորված այլ անձանց պահանջով ներկայացնել ստուգման՝ տրանսպորտային միջոցի հաշվառման փաստաթղթերը (այդ թվում՝ հաշվառման վկայագրի թվային տարբերակ): Մինչդեռ, նշված ձևակերպումը (առանց «կամ» կապի օգտագործման) վարորդին, ըստ էության, պարտավորեցնում է միաժամանակ իր մոտ ունենալ և ներկայացնել ինչպես հաշվառման վկայագիրը, այնպես էլ դրա թվային տարբերակը, որպիսի հանգամանքը լրացուցիչ հիմնավորման կարիք ունի:
      3. Վարչական իրավախախտումների վերաբերյալ օրենսգրքի 128-րդ հոդվածի 8-րդ մասի համաձայն՝ օրենսգրքի իմաստով անձը համարվում է առանց վարորդական վկայականի, եթե նա ունի տրանսպորտային միջոցներ վարելու իրավունք, սակայն վարելու ընթացքում իր մոտ չունի վարորդական վկայական: Նշված դրույթի տրամաբանությունից, ըստ էության, հետևում է, որ խոսքը վարորդական վկայականի ֆիզիկական առկայության մասին է: Հետևաբար, պարզ չէ թվային վարորդական վկայականի մասով ինչպես են գործածվելու նշված կարգավորումները։ Ընդ որում, նախագծի հիմնավորմամբ ընդգծվում է, որ ծրագրատեխնիկական զարգացման ժամանակաշրջանում փաստաթղթերի ֆիզիկական առկայությունը կորցրել է իր արդիականությունը, քանի որ այդ փաստաթղթերի ստուգման իրավասություն ունեցող պաշտոնատար անձիք ապահովված են տեխնիկական միջոցներով, այդ թվում՝ Ներքին գործերի նախարարության համակարգերին հասանելիության հնարավորություններով:

	1․ Ընդունվել է մասամբ։
Նախագիծը լրամշակվել է այն տրամաբանությամբ, որ  բովանդակությունից պարզ լինի, որ թվային վարորդական վկայականի և հաշվառման վկայագրի համար պետք է վճարել առանձին պետական տուրք։
Հետևաբար, նշանակություն չունի՝ անձն ունի վարորդական վկայական կամ հաշվառման վկայագիր, թե նոր պետք է ստանա վարորդական վկայականը և/կամ հաշվառման վկայագիրը, որովհետև բոլոր դեպքերում էլ առանձին ծառայությունների դիմաց վճարելու է պետական տուրք և իր նախընտրությամբ կարող է նաև հետագայում ձեռք բերել (ըստ իր կամահայտնության) թվային կամ ֆիզիկական համապատասխան փաստաթուղթը՝ կախված նրանից, թե որը չուներ։  
Բացի այդ, նախագիծը չի առնչվում տուգանային միավորների համակարգի հետ, քանի որ թվային վարորդական վկայականն ունի նույնական իրավական ռեժիմ, ինչ դրա քարտային տարբերակը և դրանք ընդամենը մեկը մյուսի՝ այլ տեսքով արտահայտությունն են։ 




2․ Ընդունվել է։















3․ Ընդունվել է ի գիտություն։
Նախագծի կարգավորումները չեն հակասում Վարչական իրավախախտումների վերաբերյալ օրենսգրքի (այսուհետ՝ Օրենսգիրք) 128-րդ հոդվածի 8-րդ մասի կարգավորմանը, քանի որ այդ իրավախախտման բլանկետային նորմը «Ճանապարհային երթևեկության անվտանգության ապահովման մասին» օրենքի 24-րդ հոդվածի 5-րդ մասի «ա» կետն է, որում նախագծով նախատեսվել է, որ վարորդական վկայական է նաև դրա թվային տարբերակը։ Ավելին, այդ իմաստով Օրենսգրքի 128-րդ հոդվածը լրացվում է հետևյալ բովանդակությամբ 10-րդ մասով․ «Սույն հոդվածի իմաստով վարորդական վկայական է համարվում նաև Հայաստանի Հանրապետության ներքին գործերի նախարարության կողմից հատկացված վարորդական վկայականի թվային տարբերակը», հետևաբար՝ թվային վկայական ունեցող անձը Օրենսգրքի իմաստով չի կարող համարվել «առանց վարորդական վկայականի»։ 

	
7. ՀՀ վարչապետի աշխատակազմի իրավաբանական վարչություն

	1. «Ճանապարհային երթևեկության անվտանգության ապահովման մասին» օրենքում լրացումներ և փոփոխություն կատարելու մասին» ՀՀ օրենքի նախագծով առաջարկվում է ՀՀ կառավարությանը վերապահել լիազորություն սահմանելու վարորդական իրավունքի վկայական ստանալու որակավորման քննությունը բացասական հանձնած անձի կողմից հաջորդ որակավորման քննությանն արտահերթ մասնակցելու համար գանձվող վճարների չափերը։ Ծանրակշիռ հիմնավորման կարիք ունի հիշյալ վճարը «Պետական տուրքի մասին» ՀՀ օրենքի կարգավորումների շրջանակում որպես պետական տուրք չդիտարկելու  հանգամանքը:
1. Նախագիծը անհրաժեշտ է համապատասխանեցնել «Նորմատիվ իրավական ակտերի մասին» օրենքի 13-րդ հոդվածի 5-րդ մասի պահանջներին:
	1․ Ընդունվել է։
 







                          2․  Ընդունվել է։



 ՀՀ ներքին գործերի նախարարություն   

